A transformacion da Semana Santa canguesa (l)

O historiador local Luis Martin Carnero pon en valor as tallas do escultor Ignacio Cervifio

A Semana Santa que vive Cangas afonda as suas orixes nas ultimas décadas do século XIX, momento
no que sofre unha transformacién crucial que vai dar lugar as procesidns que hoxe cofiecemos. O historiador
cangués Luis Martin Carnero, autor, xunto a Inés Costas Villar, da exposicion aberta na Capela do Hospital
“Historia dunha tradiciéon: a Semana Santa canguesa”, pon en valor nesta colaboracién en dous capitulos, a
Semana Santa da vila como un patrimonio material e inmaterial artistico, histdrico e cultural. Na exposicion
poden verse antigos estandartes e unha tdboa manuscrita polo propio Ignacio Cervifio en 1877.

Ata as ultimas décadas do século XIX, en Cangas vifianse facendo varias procesions, como era a da
Virxe dos Dolores no venres de Paixdn, probablemente algo semellante @ dos disciplinantes no Xoves Santo
e a do Santo Enterro na tarde do Venres Santo, esta ultima organizada pola Congregacion da Virxe dos
Dolores, quen tifia entre as suas posesions un Cristo articulado e dous ladréns para compofier a escena do
Calvario na igrexa, realizar o acto liturxico do Descendemento e a continuacion a procesion do Santo Enterro
coa imaxe de Cristo nunha urna seguido da Virxe da Soidade. Esta era a procesién de maior importancia, pois
era na que participaban as autoridades municipais e entendiase coma un grande enterro, con moita pompa
litdrxica, coma os que se celebraban para reis ou grandes dignidades.

Santa Cea en procesion nos anos 20. Arquivo do autor

Na década do 1870, momento no que a pesca supoiiia unha grande actividade econémica e o
Gremio de Mareantes de Cangas constitie unha asociacion economicamente pudente, estes deciden
sufragar unha nova imaxineria procesional, por unha banda para renovar a escena do Desencravo e por
outra banda para ampliar os actos principais da Semana Santa e poder dotalos de imaxes coas que
procesionar e catequizar ao pobo cangués. Isto dase, ademais, nun momento que podemos denominar como
neocatolicismo ou de ofensiva relixiosa, pois o pais acababa de pasar por unha etapa de liberalismo marcada
polo abandono da relixiosidade popular, de maneira que cara o ultimo terzo do século XIX vaise pretender
recuperar nun estado eminentemente catdlico. E
momento no que no resto de Galicia tamén se renovan os o iviar ?,‘ﬁ”» P
pasos procesionais, tanto por este motivo como porque as 5 ’*3 "‘3 R ‘
imaxes, a nivel xeral, estaban nun estado moi deteriorado, ' e 5
que xa pasaran pola Guerra da Independencia e polas
diferentes guerras civis carlistas en Espafia.

Por Cangas atopabase xa o Mestre Ignacio Cervifio,
que tras ter realizado o Cruceiro do Hio no 1872 traslada
o seu taller a Cangas, 4s inmediacidns da Rua da Estrela.
Dado que a sia man comezaba a ter éxito polas brillantes
obras, a Confraria da Misericordia do Gremio de
Mareantes decide encargarlle esa nova imaxineria para a
Semana Santa canguesa. No ano 1877 tifia feitas as imaxes
do Santisimo Cristo do Descendemento, articulado nos
seus brazos, para substituir ao anterior, da Irmandade da
Virxe dos Dolores. Fixera tamén o Calvario, a Santa Urna
procesional, a Magdalena, a Verdnica, a San Xodn e ao
Nazareno. Desta forma, xa se podia celebrar en Cangas
unha escena do Santo Encontro o Venres Santo pola maiia
e engrandecer a procesién do Santo Enterro pola tarde
dotandoa de mais protagonistas. A excepcidn do Cristo do

Luis Martin, na exposicion na Capela. Santos
Alvarez

Descendemento, as demais imaxes son de cap i pota, é dicir, de vestir, de tal forma que a obra en madeira
é menor e asi as imaxes estan dotadas de maior realismo coas roupaxes. Ademais, as imaxes son articuladas
para poder darlle unha maior teatralidade as escenas, como para representar as tres caidas do Nazareno
cargando coa cruz.

“Cervifio vai deixar manuscrito que el é o autor destas imaxes no fondo da Santa Urna, escrito a lapis
sobre a madeira, unhas tablas que hoxe estan enmarcadas e que se poden visitar na exposicién actual da
Capela do Hospital Historia dunha tradicion: a Semana Santa canguesa”.

Grupo escultérico da Santa Cea

Posteriormente, nos anos 1880-1883 Cervifio realiza o grupo escultdrico da Santa Cea e as imaxes de
Maria Cleofds e Maria Salomé para completar o grupo das tres Marias para o acto do Santo Encontro. O paso
procesional da Santa Cea é sen dubida dos mais apreciados polos cangueses, tratase dunha mesa alargada
con XesuUs na cabeceira, e os apdstolos a ambos lados, un paso que vai sobre rodas para que o publico da
procesién poida ver a cea e baixo o cal debe ir unha persoa para poder guiar o paso. Outra das Ultimas imaxes
que fixo Cervifio foi ao Francisquifio da Ferramenta, unha imaxe de bulto que representa a un rapaz portando
os instrumentos para a crucifixion, imaxe que sae no acto do Santo Encontro.

Con toda esta renovacidn imaxineira créase a Semana Santa canguesa que cofiecemos na
actualidade. Ao longo do século XX estas tradiciéns manténense idénticas a excepcién do Desencravo. Nun
principio este acto levabase a cabo cos dous ladréns, Dimas e Gestas, e Xestis no medio, creando asi o
Calvario. Aos seus pés estarian Maria, a nai de Xesus, san Xoan e o grupo das tres Marias (Magdalena, Cleofas
e Salomé) asi como a urna e o altar maior da igrexa tapado cunha gran colgadura que permitiria escenificar
o0 momento no que se racha o velo do templo @ morte de Xesus na Cruz. Todo este acto queda suprimido
coa reforma da Liturxia do Desencravo no 1955, e posteriormente en Cangas recupérase, contando
soamente co Calvario e a Urna. Co tempo, os dous ladréns xa se atopaban nun peor estado de conservacion
e suprimense, chegando asi o acto ata a actualidade. Non obstante, as imaxes destes dous ladréns ainda se
conservan e quizais nun futuro poidan volver a conformar o Calvario no Desencravo a tarde do Venres Santo.

(*)Historiador de Cangas e coautor da exposicion “Historia dunha tradicion: a Semana Santa
canguesa”, aberta na Capela do Hospital

